
Tað eru ógvuliga mótstríðandi sjón­
armið í Sambandsflokkinum við­
víkjandi fiskivinnupolitikkinum. Í 
ólavsøkurøðu løgmans segði hann, 
at fiskivinnan skal rekast á burð­
ardyggum grundarlag, og at árligi 
bardagin um fiskidagar má halda 
uppat. Hann segði beinleiðis, at vit 
kunnu ikki liva við eini fiskidaga­
skipan, har politisk togtogan er 
avgerandi fyri talið á fiskidøgum 
heldur enn vísindalig tilmæli. 

Fyri at náa hesum máli legði løg­
maður eisini trýst á sínar samgong­
ufelagar, at um teir nú fara at brúka 
heystið til partapolitikk og persón­
ligan løtuvinning, so tekur hann av­
leiðingina og skrivar út val.

Og hervið festi løgmaður í fjúsið 

í tikkandi bumbuni undir samgong­
uni, sum hann hevur í sínum egna 
flokki. Løgmaður er fleiri ferðir 
kritiseraður fyri ikki at hava tamar­
hald í egnum rekkjum, og tað kom 
týðuliga til sjóndar í útvarpinum 
mikudagin, har Bjørn Kalsø, sam­
bandstingmaður, setti hart ímóti 
hørðum.

Lærarin úr Klaksvík trýr ikki 
upp á vísindalig tilmæli eins væl 
og løgmaður, sum bæði er skipsfør­
ari og fyrrverandi fiskasølumað­
ur. Løgmaður sigur, sum sjálvandi 
eisini rætt er, at tað kann gera tað 
sama, hvat vit í Føroyum siga, hvat 
fólk í Klaksvík ella fólk á Tvøroyri 
halda. Um marknaðurin ikki vil 
keypa vørurnar frá okkum, tí vit 

ikki hava burðardygga veiðu, so 
kann alt gera tað sama, tí tað snýr 
seg um at fáa fiskin hjá okkum á 
»best betalandi hillarnar«.

Tað er eitt løgið fyribrigdi í Før­
oyum – fyri ikki at siga eitt barnsligt 
fyribrigdi, hetta altíð at illteinkja og 
altíð at vilja vita betur. Hevur Hav­
stovan ikki prógvað, at vit fáa meira 
fisk í stovnarnar við at skerja veið­
una, so passar tað ikki, tykist vera 
hugsanin.

Øll vita, at vit hava havt alt ov 
stórt veiðitrýst. Flyta vit hugsan­
ina yvir á landbúnaðin – eitt nú 
á seyðahaldið, so er tað lættari at 
skilja, hvønn týdning stovnsrøktin 
hevur. At halda, at fiskatilfeingið 
háttar sær so nógv øðrvísi, tað er 

fávitskut – ella banal jagstran eftir 
løtuvinningi.

At ein tingmaður sum Bjørn 

Kalsø beinleiðis mótarbeiðir sínum 
floksfeløgum vísir, at løgmaður ikki 
hevur tamarhald á flokkinum. Tað 
er eisini tí, at hann hevur broytt 
hugsan um nýval. Og vísir tað seg, 
at Sambandsflokkurin nú fer í upp­
loysn av innanhýsisstríði, so heyst­
ar flokkurin valla ta framgongd, 
sum spádd hevur verið – og tí er tað 
als ikki vist, at Kaj Leo Johannesen 
verður løgmaður í BCEF-samgon­
uni, sum helst verður skipað eftir 
valið.

Persónligt stríð kann forða 
framgongd hjá Sambandinum

– Tað er ein keðilig gongd í 
løtuni, har vit síggja lógir og 
kunngerðir, sum bert hava 
til endamáls at økja um 
formyndarí og umsiting av 
vanliga føroyinginum. Tað 
tykist sum um, at grund­
tankin í okkara umsiting, 
sum ger lógaruppskot er, 
at vanligi føroyingurin ikki 
dugir at hugsa sjálvur, og at 
eingin má gera nakað, utt­
an at ein almennur komm­
iserur skal standa uppi yvir 
viðkomandi.

Soleiðis skrivar Thomas 
Arabo, fyrrvendi løg­
tings- og landsstýris­
maður í grein á síðu 12. 
Og rætt hevur hann. 
Sum dømi tekur hann bygg­
ilógaruppskotið, sum nú 
liggur í tinginum, sum hann 
sigur stórt sæð vera umsett 
úr danskari lóggávu og 
sum kemur at merkja økt 
formyndarí, økta 
umsiting og 
økt stríð og 
kostnað fyri 
vanliga før­
o y i n g i n . 
Tað er av 
s tó r u m 
t ý d n ­
ingi, at 

politiska valdið ikki letur 
seg tøla av krakkaveldinum, 
sum ofta tykist at vera til 
bara fyri at vera til, og sum 
hevur so góðan hug at gera 
reglur og tvørar skipanir, so 
tað verður truplari og keð­
iligari og dýrari hjá vanliga 
fólkinum, meðan tað skap­
ar krakkunum og kommis­
serum arbeiði og er samfel­
agnum til last.

Tað er nemliga slett ikki 
neyðugt at gera alt so trup­
ult og innviklað!

Gera lógir til 
formyndarí 

Sambandsflokkur í upploysn

Tá vit í blaðnum mikudagin 
høvdu listan við 25 teimum 
»stjóravinarligastu fyritøk­
unum í Føroyum«, gjørdist 
Atli Gregersen nógv tann 
ríkasti stjórin, tí sambært 
www.vinnuvitan.biz tjenti 
hann einsamallur 5,5 milli­
ónir í fjør.

Men her hava tey á www.

vinnuvitan.biz, sum Dimma­
lætting eigur og rekur, gjørt 
ein feil, tá tey hava skrivað 
roknskapin hjá P/F Fútakletti 
av. Regin Gregersen, sum er 
nevndarformaður, sigur, at 
talið upp á 5,5 milliónir krón­
ur er samlaðu lønarútreiðsl­
urnar hjá felagnum, altso 
lønirnar, sum øll starvsfólk­

ini hava fingið tilsamans.
Og tá Fútaklettur soleiðis 

fór av topp 25 listanum 
kemur P/F Wenzel upp á 25. 
pláss. Teir báðir stjórarinir í 
bilasøluni P/F Wenzel fingu 
tilsamans 929.000 krónur í 
løn í fjør.

Feilur skapti millióning

Stórar 
avbjóð­
ingar fyri 
framman
Eyðgunn Samuelsen 
kjak á síðu 13

Ljós 
aftur í 
tunnils­
málinum
Bjørt samuelsen
kjak á síðu 13

Vit hava sagt tað fyrr, at 
Jørgen Niclasen í vár gjørdi 
sama taktiska brølara, sum 
Jóannes Eidesgaard gjørdi í 
1996, við at taka Fólkaflokk­
in úr samgonguni.

 Fólkaflokkurin setti seg utt­
an fyri alla politiska ávirkan. 
Sambandsflokkurin, Javn­
aðarflokkurin og Tjóðveldi 
hava upp á skift ikki torað at 
stýrt uttan Fólkaflokkin síð­
ani heilt aftur í sjeytiárunum. 
Men nú vil eingin teirra hava 
nakað við Fólkaflokkin at 
gera. Og tá hann nú sjálvur 
setti seg uttanfyri – so var 
tað so upplagt hjá hinum 
trimum at kasta saman.

Hesum líður Fólkaflokk­
urin undir nú – og hesum 

fer hann helst at líða 
undir eftir valið eisini. 

Jørgen Niclasen og Kári 
á Rógvi leggja nú upp­
skot fram um nýval. 
Tað er kanska ein 
desperat roynd hjá 

tveimum floksfor­

monnum at sleppa fram at 
valdinum – monnum, sum 
als onga politiska ávirkan 
hava. 

Talan er um eitt paradu­
uppskot, sum kann verða 
samtykt, alt eftir, hvat 
Tjóðveldi vil.

Men stuttligt er tað kort­
ini at síggja, hvat tað er, sum 
setir politisku dagsskránna 
hjá monnum, sum Jørgeni 
og Kára: At standa uttan 
ávirkan! Men tað er jú 
menniskjansligt – í øllum 
førum millum politikarar.

Nýval fáa vit so kortini. 
Metir løgmaður, at heystið 
fer til valstríð og glantrileik, 
so verður tað fyrr. Fara ting­
fólk at arbeiða við skili, so 
verður tað seinni.

Livst so spyrts.

Menn uttan ávirkan 


